
				এই পাতাটির মুদ্রণ সংশোধন করা প্রয়োজন। 
দুৰ্যোগ
সম্মুখে করাল ঝঞ্জা ; ঘন দুর্যোগের ভূমিকাতে অনির্বচনীয় রূপে স্বপ্নময়ী, কেন এলে তুমি কল্পনার শিখা মেলে! মৰ্মে কেন উঠিলে কুমুমি’ আজি এই মসীলিপ্ত ঝঙ্কা-ক্ষুব্ধ প্রলয়ের রাতে । তোমারে বসাবো কোথা ? উদাম ঝড়ের ঝঞ্চনাতে ডুবে গেছে হৃদয়ের সব গান ; মনো-বনভূমি ক্ষুব্ধ, বিমথিত আজ ; লুটায়ে পড়েছে ধূলি চুমি’ আশার মঞ্জরীগুলি,—কি নির্মম করকার ঘাতে ।
এলে যদি হে পরমা এ-দুর্গম ঘন অন্ধকারে, প্রলয়ের দূতীবেশে এসো তবে! রসাবেশ নয় এ ঘোর বিনিদ্র-লগ্নে ; স্বপ্নের এ মুরলী মধুর আজ নয়, রহ সখি ! শোণিতে জাগাও রুদ্র সুর ; মোহ-ভাঙা সঙ্গীতের মূর্ছনাতে দোলাও-হৃদয়! বাধো আজ অগ্নি-সেতু বহ্নি-জলা বীণার ঝঙ্কারে ।

